
Істотнага 
прагрэсу няма...
Парламент Еўрапейскага Саюзу 

шкадуе, што пасьля шэрагу ста-
ноўчых крокаў беларускіх уладаў у 
краіне няма істотнага прагрэсу ў сфе-
ры правоў і свабодаў. Пра гэта гаво-
рыцца ў рэзалюцыі Еўрапарламенту, 
прынятай 17 сьнежня большасьцю 
галасоў, паведамілі БелаПАН у прэс-
службе парламенту ЕС.

Перад пачаткам галасаваньня ў 
рэзалюцыю быў уключаны заклік 
да беларускіх уладаў расьсьле-
даваць выпадкі выкраданьня ма-
ладзёжных актывістаў, а таксама 
гібелі апазіцыянера з Мар’інай Горкі 
Валянціна Доўнара.

У дакуменце вітаецца рашэньне 
Савету ЕС прадоўжыць у дачыненьні 
да беларускіх чыноўнікаў санкцыі 
да кастрычніка 2010 году, а таксама 
замарозіць іх на гэты тэрмін. На думку 
дэпутатаў, дыялог па правах чалавека 
з Беларусьсю "павінен ставіць на 
мэце канкрэтныя вынікі і істотны пра-
грэс у сферы дэмакратызацыі і вяр-
шэнства закону". У выпадку дастатко-
вага прагрэсу санкцыі ў дачыненьні 
да краіны павінны быць адменены, 
а працэсы інтэграцыі паскораны, за-
значаецца ў рэзалюцыі. У рэзалюцыі 
ўтрымліваецца рэкамендацыя Еўра-
пейскаму інве стыцыйнаму банку і 
Еўра пейскаму банку рэканструкцыі 
і разьвіцьця разгледзець магчы-
масьць па ве лічэньня фінансавай 
дапамогі Бе ларусі, асабліва дробнаму 
і сярэдняму бізнэсу.

Еўрапарламентарыі чакаюць, 
што ў найбліжэйшы год беларускія 
ўлады рэфармуюць закон аб СМІ ў 
адпаведнасьці з рэкамендацыямі 
міжнародных эксьпертаў; адме-
няць артыкул 193-1 Крымінальнага 
кодэксу; дазволяць рэгістрацыю 
па літычных партыяў і арганізацыяў 
грамадзянскай супольнасьці; ство-
раць спрыяльныя ўмовы для працы 
НДА і незалежных СМІ.

У дакуменце ўтрымліваецца 
заклік да беларускіх уладаў пе-
рагледзець прысуды, вынесеныя 
ўдзель нікам "справы 14-ці", у пры-
ватнасьці Арцё му Дубскаму, і не-
адкладна вызваліць з-пад варты 
ваўкавыскіх прадпрымальнікаў 
Мікалая Аўтуховіча і Уладзіміра 
Асіпенку.

Еўрадэпутаты выказаліся за 
"неадкладны мараторый" на сьмя-
ротную кару ў Беларусі. Яны так-
сама заклікалі Менск прызнаць 
Саюз палякаў на Беларусі на чале з 
Анжалікай Борыс і выконваць пра-
вы нацыянальных меншасьцяў.

Праваабаронцы, пераапранутыя ў 
Дзядоў Марозаў і Сьнягурак, 22 сьнежня 
спрабавалі аднесьці ў парламент заяву з 
патрабаваньнем адмяніць артыкул 193.1 
КК. Планавалася, што 14 Сьнягурак, 5 
навагодніх зай цоў і адзін дэлегаваны 
прадстаўнік дзедамарозаўскага руху 
зарэгіструюць у законным парадку заяву 
да дэпутатаў Палаты прадстаўнікоў. 
Сьнягурак і іх спадарожнікаў-зайцаў да 
ўдзелу ў акцыі падштурхнула пагроза 
арышту Дзядоў Марозаў.

"Просім Палату прадстаўнікоў На-
цыянальнага сходу Рэспублікі Беларусь 
прадаставіць заяўнікам інфармацыю, ці 
разглядаецца парламентам пытаньне аб 
скасаваньні артыкулу 193.1 Кры мінальна   га 
кодэксу. У выпадку, калі гэтае пытаньне не 
разглядаецца, просім неадкладна пачаць 
працэдуру ўключэнь ня пытаньня аб скаса-
ваньні артыкулу 193.1 КК і выключэньня 
з іншых актаў заканадаўства забароны 
на дзейнасьць ад імя незарэгістраваных 
аб’яднаньняў у парадак дня наступнай 
сесіі палаты прадстаўнікоў", – гаворыцца ў 
звароце пераапранутых права абаронцаў.

Дэпутаты сышлі на ва кацыі, нават ня 
ўзьняўшы пытаньня аб скаса  ваньні арты-
кулу 193.1 КК РБ.  Хоць абяцаньні аб маг-
чымай адме не крымінальнай адказнасьці 
за дзейнасьць ад імя незарэгістраванай 
арга нізацыі гучалі неаднаразова. Гэта 
значыць, што Дзяды Марозы як сябры 
незарэгістраванай Мінюстам арганізацыі 
могуць трапіць за краты. 

Каля будынку Дому ўраду дарогу 
ўдзель нікам акцыі перакрылі нявядо  мыя ў 
цывільным. Пасьля працяглых перамоваў 
з праваахоўнікамі ў будынак парламенту 
прапусьцілі Сьнягурку Алёну Валынец у 
суправаджэньні праваабаронцаў Валера 
Шчукіна і Паўла Левінава. У парламенцкім 
холе, як распавёў Валер Шчукін, на яго 

Сьнягурак не пусьцілі ў парламент

наляцелі тры асобы ў цывільным і пачалі 
зьбі ваць. "Нейкія малойчыкі ў цывільным, 
без тлумачэньня прычынаў, спрабавалі 
выкінуць мяне з фае будынку парламенту. 
Вялі сябе па-хамску, "тыкалі". Натуральна, 
я пачаў абурацца. Любы грамадзянін мае 
права ўвайсьці ў фае парламенту. Але на 
мяне накінуліся, сталі біць нагамі і кулакамі. 
Гэта абуральна і незаконна. Поўнае бяз-
межжа", – заявіў праваабаронца.

Прадстаўніцы Сьнягурак Алёне Ва-
лынец зарэгістраваць заяву ў прадугле-
джаным законам парадку не дазволілі. У 
выніку Сьнягурка была вымушаная кінуць 
дакумент у паштовую скрыню ў будынку 
парламенту.

Імправізаваная прэс-канферэнцыя з 
адзіным у групе Дзедам Марозам адбы-
лася проста на плошчы Незалежнасьці. 
Цягам мерапрыемства ўдзельнікі шэсьця 
патрабавалі ад дэпутатаў скасаваць га-
небны артыкул 193.1 і выключыць з іншых 
актаў заканадаўства забароны на дзей-
насьць незарэгістраваных аб’яднаньняў.

Акцыя адбылася ў межах кампаніі 
"Стоп 193.1!", ініцыяванай Асамблеяй 
НДА Беларусі.

Менск, 22 сьнежня 2009 году.



№4(209) 

2
  
o

p
`
b
`
 m

`
 b

n
k
~

 
  

o
!
=
"
=
=
K
=
!
%
…
÷
/

 K
þ

ë
å
2.

…
ü

П
ад

зе
і

№18 (261)

Праблема абмежаваньня сва-
боды асацыяцыяў была ўзьнятая 
21 сьнежня на круглым стале "На 
шляху да скасаваньня артыкулу 
193.1 Крымінальнага кодэксу", зла-
джаным Асамблеяй НДА. У першы 
працоўны дзень па завяршэньні 
чарговай се сіі Палаты прадстаўнікоў 
сябры Асамблеі НДА, правааба-
рончага цэнтру "Вясна" і БХК далі 
ацэнку практыцы крымінальнага 
перасьледу за дзейнасьць ад імя 
незарэгістраваных арганізацыяў у 
2006-2009 гг. 

Кіраўніца Выканаўчага бюро 
Асамблеі НДА Алёна Валынец пад-
крэсьліла, што дата правядзеньня 
круглага стала абраная невыпад-
кова, бо дэпутаты, нягледзячы 
на шматлікія абяцаньні, сышлі на 
канікулы, нават ня ўзьняўшы прабле-
му артыкулу 193.1 КК РБ. 

Прадстаўнік праваабарончага 

Прадстаўнікі найбольш заўваж ных 
у 2009 годзе грамадзкіх ініцыятываў 
24 сьнежня атрымалі сімвалічныя 
ўзнагароды ад Асамблеі Няўрадавых 
Дэмакратычных Араганізацыяў. Сярод 
лаўрэатаў – БХК, праваабарончы 
цэнтр "Вясна", прадстаўнікі суполкі 
"Жжысты – Кобрынскаму дзіцячаму 
дому", Незарэгістраваная арганіза-
цыя Дзядоў Марозаў і Сьнягурак ды 
інш. Антыгероем імпрэзы адзінадуш на 
быў прызнаны Мінюст, які цалкам за-
служана стаў пераможцам намінацыі 
"Нерэгістрацыя году". Хаця на старон-
ках часопісу для  беларускіх актывістаў 
"Асамблея"  адзначэньне найважней-
шых да сягненьняў году было ўжо 
даўняй традыцыяй, "жывая" (і, трэба 
адзначыць, нязмушаная і нефармаль-
ная) цырымонія ўзнагароджаньня 
адбылася ўпершыню.

Пераможцы намінацыяў вы зна       -
чаліся сябрамі Рабочай групы Асам-
блеі НДА, якая складаецца з 38 
прадстаўнікоў арганізацыяў з усяе 
Беларусі, пры ўдзеле незалежных 
эксьпертаў.

"Грамадзянскай кампаніяй – 2009" 
была абвешчаная супольная  іні-
цыятыва беларускіх пра  ва абарон-
цаў "Праваабаронцы суп  раць сьмя-
ротнага пакараньня ў Беларусі". 
Трэба зазначыць, што пераможцы 
ў гэтай намінацыі абышлі сур’ёзных 
канкурэнтаў. Напрыклад, кампанія 
дзеля папулярызацыі беларускай 
культуры "Будзьма", кампанія  за правы 
на свабоду асацыяцыяў "СТОП 193.1!", 
"Кампанія супраць будаўніцтва АЭС". 
Дыплом "Кампа нія году" і віншаваль-
ныя цукеркі ад беларускіх вытворцаў 
былі перададзеныя прадстаўніку "Вяс-
ны" Валянціну Стэфановічу, старшыню 
БХК Алегу Гулаку і каардынатару 
ініцыятывы "За адмену сьмяротнага 
пакараньня" Ірыне Тоўсьцік.

Рэгіянальнай падзеяй году быў 

Асамблея НДА 
ўзнагародзіла праваабаронцаў

прызнаны масавы і "баявы" Фо-
рум Асамблеі НДА Магілёўскай 
вобласьці, які сабраў пад адным да-
хам больш за 80 актывістаў дэмакра-
тычных аб’яднаньняў Магілёўшчы-
ны. Віншаваньні ад імя магілёўцаў 
прымаў Віталь Васількоў.

У намінацыі "Крэатыў году" асноў-
нымі прэтэндэнтамі на перамогу 
выявіліся: Шэсьце Дзядоў Марозаў 
у пракуратуру і Бітва падушкамі ў 
гонар Аршанскае перамогі войскаў 
ВКЛ над Масковіяй, зладжаная іні-
цыятывай пад назвай "Ініцыятыва". 
Перамаглі падпольныя Дзяды Ма-
розы і Сьнягуркі, якія дамагаюцца 
адмены артыкулу 193.1 КК РБ.

"За дзейсную дабрыню" адзна-
чыла Рабочая група Асамблеі гру-
пу ініцыятыўных блогераў, якія 
самаарганізаваліся дзеля дапамогі 
дзіцячаму дому.

"За чалавечнае стаўленьне да  
жывёлаў" была ўганараваная Кампанія 

ў абарону бяздомных жы вёлаў, якая 
ладзіцца цэлым шэрагам арганізацыяў 
і асобаў: грамадзкімі аб’яднаньнямі 
"Эгіда" і "Ратаваньне", "Абаронім жыць-
цё", "Заасьвет", былымі валанцёрамі 
"Фаўна гораду", "Ініцыятыва", "Белару-
ская музычная альтэрнатыва" ды інш.

Галоўнае ўпраўленьне юстыцыі 
Гарадзенскага аблвыканкаму не за-
станецца без жартаўлівага дыплому 
"Найбольш абсурдная адмова году". 
Чыноўнікі адмовілі ў рэгістрацыі гра-
мадзкай арганізацыі "Залаты леў", 
таму што "ў тэксьце статуту арганізацыі 
адсутнічае расшыфроў ка назвы "За-
латы леў". Як адзначыла вядучая 
імпрэзы Алёна Валынец, "у слонімскім 
упраўленьні юстыцыі, відаць, ніколі ня 
бачылі гербу свайго гораду, дзе залаты 
леў прысутнічае буйным планам!" 

Арганізатары мерапрыемства  
плануюць ладзіць цырымоніі ўга-
нараваньня найбольш актыўных 
дзеячаў грамадзкага сектару штогод.

Артыкул 193.1 абмеркавалі на круглым стале
цэнтру "Вясна" Валянцін Стэфано віч 
зазначыў, што наяўнасьць артыку-
лу 193.1 КК РБ можна патлума-
чыць адсутнасьцю палітычнай волі 
ва ўладаў. Валянцін Стэфановіч 
падкрэсьліў, што ён як прадстаўнік 
незарэгістраванай арганізацыі будзе 
працягваць займацца "злачыннай 
праваабарончай дзейнасьцю".  

Юрыст Асамблеі НДА Юры Ча-
вусаў зазначыў, што распрацоўка і 
ўхваленьне дадзенага крымінальна-
га артыкулу адбылася ў пакеце 
так званых антырэвалюцыйных 
мераў, ужытых да актывістаў дэ-
макратычных арганізацыяў падчас 
прэзідэнцкай кампаніі 2006 году. 
Старшыня БХК  Алег Гулак перака-
наны, што наяўнасьць артыкулу, які 
супярэчыць праву, разбурае саму 
дзяржаўную сістэму. "У прававой дзяр-
жаве не дапускаецца варыятыўнасьці 
інтэрпрэтацыяў прававых нормаў. 

Правапрымяненьне артыкулу 193.1 
сьведчыць пра выбарачны характар 
крымінальнага заканадаўства, што не-
дапушчальна", – зазначыў А. Гулак. 

Цягам круглага стала была прэ-
зентаваная мультымедыйная пра-
дукцыя кампаніі Асамблеі НДА "Стоп 
193.1!". Удзельнікі мерапрыемства 
абмеркавалі і ўзгаднілі план су-
польных дзеяньняў па скасаваньні 
артыкулу, які забараняе дзейнасьць 
незарэгістраваных арганізацыяў. 
У прыватнасьці, арганізатарамі 
круглага стала заяўлялася пра 
патрэбу ў працягу інфармацыйнай 
кампаніі, зваротах грамадзянаў і 
грамадзкіх арганізацыяў да афіцый-
ных струк тураў, інфармаваньні 
еўра   чыноўнікаў і выкарыстаньні 
магчымасьцяў Усходняга партнёр-
ства правядзеньні ме рапрыемстваў 
пры садзеяньні міжнародных арга-
нізацыяў.

Ірына ТОЎСЬЦІК і Валянцін СТЭФАНОВІЧ.

Фармаваньне выбарчых 
ка місіяў усіх узроўняў 

Паводле праекту, што прапануец-
ца, выбарчыя камісіі будуць фармавац-
ца наступным чынам. У адпаведнасьці 
з новай рэдакцыяй ч. 8 арт. 34 ВК 
Рэспублікі Беларусь орга ны, што 
ўтвараюць камісію, як правіла, ня менш 
за адну траціну яе складу фармуюць 
з прадстаўнікоў палітычных партыяў і 
іншых грамадзкіх аб’яд наньняў. Трэба 
зьвяруць увагу на наступныя моманты. 
Па-першае, фраза "як правіла" сама 
гучыць адыёзна, бо закон мусіць тры-
мацца дакладных фармулёвак, але 
пакінем гэта на слабую праўную тэхніку 
нашых законатворцаў, бо я думаю, 
што гэта зроблена наўмысна, бо дае 
магчымасьць "як правіла" ўключаць 
прадстаўнікоў партыяў і грамадзкіх 
аб’яднаньняў у склад камісіяў, і "як 
правіла" не ўключаць.

Уводзіцца такая навэла, як маг чы-
масьць прыстунасьці на па седжаньні 
органаў, якія ўтвараюць камісіі пры 
фармаваньні камісіяў,  уводзіцца 
магчымасьць абскардзіць у трох-
дзённы тэрмін рашэньне аб адмове ва 
ўключэньні ў склад камісіі, што на пер-
шы погляд трэба толькі вітаць, але калі 
паглядзець артыкул закону ўважліва, 
то пабачым, што там фактычна ад-
сутнічаюць крытэры, якім павінен 
адпавядаць прэтэндэнт у склад камісіі, 
каб гарантавана быць прадстаўленым 
у камісіі. Як і раней, уключэньне, ці 
неўключэньне знаходзіцца ў выключ-
най кампетэнцыі органа, які фармуе 
камісію, і ўключэньне таго ці іншанга 
прадстаўніка зьўляецца правам, 
але ж не абавязкам гэтага органа. У 
сувязі з гэтым не зразумела, што аб-
скарджваецца ў судзе, якія прававыя 
аргументы выкладаюцца ў скарзе, якія 
доказы ацэньвае суд, пры адсутнасьці 
крытэраў уключэньня ў камісіі толькі 
ўлада цалкам захоўвае кантроль за 
складам камісіяў.

Адзіная норма, якую безумоўна 
варта вітаць палітычным партыям, – 
гэта тое, што для палітычных партыяў 
зьнятае абмежаваньне  на наяўнасьць 
ніжэйстаячай арга нізацыйнай струк-
туры партыі для вылучэньня ў склад 
акруговых, тэрытарыяльных, участко-
вых выбарчых камісіяў. Таксама трэба 
адзначыць такое невялікае паляп-
шэньне як зьмяншэньне колькасьці 
подпі саў грамадзянаў пад вылучэнь-
нем свай го прадстаўніка ў склад 
камісіі. Калі раней для вылучэньня 
ў акруговую камісію падчас выбараў 
у Палату патрабавалася ня менш за 
100 подпі саў грамадзянаў, а ў тэрыта-
рыяльныя – ня менш за 30 подпісаў, 

Ні рэвалюцыйныя, ні значныя...
Дык якія ж зьмены адбыліся ў выбарчым заканадаўстве?

то зараз у камісіі ўсіх узроўняў гра-
мадзяне павінны сабраць пад такім 
вылучэньнем у заяве ня больш за 
10 подпісаў, што, вядома, спрашчае 
такую працэдуру. 

Незаўважна пагоршылася ў па -
раўнаньні з ранейшай рэдакцыяй  і 
норма арт. 36 Кодэксу. Гэты артыкул 
рэгулюе парадак зьмены складу 
камісіі. Так, у выпадку, калі прадстаў-
нік палітычнай партыі, грамадзкага 
аб’яднаньня, працоўнага калектыву 
ці грамадзянаў сам вый шаў са складу 
камісіі ці адкліканы ўпаў наважаным 
органам арганіза цыі, то суб’екты мелі 
права вылучыць новага прадстаўніка 
ў склад камісіі. Зараз жа ў суб’екта 
вылучэньня больш ня будзе тако-
га пра ва, зараз толькі органы, якія 
сфармавалі камісію, маюць права 
зьвярнуцца, калі лічаць гэта патрэб-
ным, наконт новага вылучэньня ад 
адпаведнага суб’екта. Такім чынам, 
улады нават павялічылі свой кантроль 
за дзейнасьцю камісіяў, зрабіўшы 
фактычна немэтазгодным замену 
ў складзе камісіі з боку палітычных 
партыяў, грамадзкіх аб’яднаньняў.

Такім чынам, калі казаць пра 
магчымасьці прадстаўніцтва дэма-
кратычнай апазіцыі ў складзе камісіяў 
– гэта як і раней застаецца добрай 
воляй уладаў, партыі, грамадзкія 
аб’яднаньні застаюцца закладнікамі 
органаў, якія фармуюць камісіі. Такая 
норма закону аніякім чынам не ад-
павядае рэкаменда цыям АБСЕ і ня 
можа лічыцца за норму, якая наблі-
жае нашае выбарчае заканадаўства 
да міжнародных стандартаў.

Рэгістрацыя ініцыятыўных 
гру паў, збор подпісаў, 
рэгістрацыя кан дыдатаў 
у прэзідэнты, дэпутаты

Трэба адзначыць, што сапраўды 
спрошчана працэдура збору подпісаў: 
прыбрана непатрэбная працэдура 
завярэньня падпісных лістоў у орга-
нах выканаўчай улады. Дастаткова 
істотна скарочаны пералік прыз-
наньня подпісу несапраўднымі за 
кошт увя дзеньня такога паняцьця як 
няўлічаныя подпісы, што дазваляе 
больш проста праходзіць адсотак 
непрызнаньня подпісаў сапраўднымі 
для адмовы ў рэгістрацыі ў якасьці 
кандыдата. 

Пры вылучэньні кандыдатаў па-
лі тычнымі партыямі прыбрана такая 
абавязковая ўмова, як наяўнасьць 
ніжэйстаячай структуры, што павін на 
пазітыўна сказацца падчас выбараў 
у Палату прадстаўнікоў.

Пазітыўным момантам таксама 

можна лічыць тое, што асоба, якая 
вылучаецца, можа азнаёміцца з 
вынікамі праверкі дакументаў, якія ёй 
прадастаўленыя для рэгістрацыі,  што 
значна спросьціць падрыхтоўку да 
абскарджаньня адмовы ў рэгістрацыі 
ініцыятыўнай групы ці кандыдата.

Аднымі з самых распаўсюджаных 
падставаў у адмове ў рэгістрацыі 
зьўляліся парушэньні ў запаўненьні 
 дэ  к ларацыяў аб даходзе і маёмасьці.   У 
новай рэдакцыі для таго, каб атрымаць 
такую адмову, неабходна, каб зьвесткі, 
якія ўказаныя ў дэкларацыі, істотна 
скажалі сапраўдную кар ціну. Такі запіс 
уносіць асьцярож ны  аптымізм, што 
колькасьць хоць фар мальна і закон-
ных, але ж бес падстаўных адмоваў у 
рэгістрацыі будзе зьменшаная. 

Агітацыя

На першы погляд гэты этап вы-
барчай кампаніі найбольш быў зьме-
нены ў кодэксе, але ж па сутнасьці 
ніякіх істотных зьменаў няма. 

Міжнародныя эксьперты   і прад-
стаўнікі дэмакратыч ных арганізацы-
яў патрабавалі ўнясеньня істотных 
зьме наў у арганізацыю масавых 
мерапрыемстваў. Фармальна та-
кая зьмена адбылася. У кодэксе 
зьявіўся но вы артыкул 45-1, які рэ-
гламентуе правядзень не ма са вых 
мерапрыемстваў. Пад "ільготны" 
рэжым трапляюць такія ві ды ме-
рапрыемстваў, як сходы па-за па-
мяшканьнямі, мітынгі  і пікетаваньні. 
Фармальна, калі паглядзець за-
кон, на гэтыя мерапрыемствы не 
распаўсюджваюцца правілы правя-
дзеньня масавых мерапрыемстваў, 
якія зьмешчаныя ў Законе РБ "Аб 
масавых мерапрыемствах". Але 
гэта на першы погляд. Насамрэч 
у ч. першай узгаданага артыкулу 
кодэксу закла дзена, што мясцовыя 
выканаўчыя і распараджальныя ор-
ганы па ўзгадненьні з адпаведнымі 
выбарчымі камісіямі вызначаюць мес-
цы, у якіх кандыдаты ў Прэзідэнты, у 
дэпутаты, іх давераныя асобы ў мэтах 
правядзеньня перадвыбарчай агіта-
цыі могуць пра водзіць масавыя ме-
рапрыемствы у парадку, вызначаным 
гэтым артыкулам. Гэта азна  чае, што 

    (Працяг на стар. 6)

Пачынаючы з канца 2008 году бе ларускія ўлады анансавалі 
пачатак працэсу па зьменах выбарчага заканадаўства, 
спасылаючыся на тое, што прысьпеў час унясеньня зьменаў, 
якія ўказваліся ў рэкамендацыях АБСЕ. 
І вось гэтыя зьмены ўнесеныя...
Практыку прымяненьня выбар чага заканадаўства 
ў Беларусі пра  аналізаваў юрыст Уладзімір ЛАБКОВІЧ.

Уладзімір ЛАБКОВІЧ.

Міністэрства інфармацыі прыз-
нала абгрунтаваным папярэджаньне 
рэдакцыі газеты "Народная воля", 
вынесенае ў сярэдзіне лістапада 
за публікацыю "…Не мешай другим 
отстаивать свободу". Пра гэта гаво-
рыцца ў лісьце міністра інфармацыі 
Алега Праляскоўскага ад 12 сьнеж-
ня. Міністэрства па-ранейшаму 
лічыць, што выданьне давяло да 
агульнага ведама інфармацыю, 
распаўсюд якой забаронены, "бо 
матэрыялы, выкладзеныя ў арты-
куле… утрымліваюць заклікі да 
экстрэмісцкай дзейнасьці".

Між тым, даводзіць міністр, павод-
ле арт. 7 закону "Аб супрацьдзеяньні 
экстрэмізму", у кампетэнцыю Мін -
інфармацыі ўваходзіць прыняць-
це "прафілактычных захадаў, на-
кіраваных на выяўленьне і ліквіда -
цыю прычынаў і ўмоваў, якія спрыя-
юць экстрэмісцкай дзейнасьці". 
А кантроль за выкананьнем за-
канадаўства РБ сродкамі масавай 
інфармацыі – "адна з асноўных 
задачаў міністэрства".

Нагадаем, што рэдакцыю "НВ" 
пісьмова папярэдзілі 17 лістапада. 
Міністэрства палічыла, што ў артыкуле 
"…Не мешай другим отстаивать свобо-
ду" (№ № 169-170 ад 30 кастрычніка 
– 2 лістапада) "утрымліваўся заклік пе-
рашкаджаць законнай дзейнасьці ЦВК, 
а таксама заклік да іншай дзейнасьці, 
якая адносіцца да экстрэмісцкай" (арт. 
38 закону "Аб СМІ" – "Інфармацыя, 
рапаўсюд якой у СМІ забаронены"). 
У артыкуле, падпісаным чытачом 

Урад Беларусі пачаў абмер-
каваньне праекту ўказу Аляксан-
дра Лукашэнкі пра абмежаваньне 
дзейнасьці беларускага сектару 
інтэрнэту. Дакумент зьявіўся яшчэ ў 
сярэдзіне сьнежня, і тады эксьпер-
ты амаль аднадушна прыйшлі да 
высновы: гэты крок прадугледжвае 
значнае абмежаваньне беларускай 
інтэрнэт-прасторы.

Згодна з першапачатко  вым  пра    -
ектам  указу прэзідэнта  "Аб удас-
каналеньні выкарыстаньня Інтэр-
нэту", хостынг беларускіх сайтаў 
абавязкова пераносіцца ў Беларусь, 
замежныя рэсурсы абвяшчаюцца па-
за законам, а каб выйсьці ў інтэрнэт па 
wi-fi ці нават па беспарольным досту-
пе, нам давядзецца спачатку прыйсьці 
да правайдэра з пашпартам.

Уладзімір Стаўскі, выканаўчы 
дырэктар асацыяцыі "Белінфаком", 
якая дбайна прааналізавала да-
кумент і накіравала ў Міністэрства 
сувязі і ў Аперацыйна-аналітычны 
цэнтр пры прэзідэнце шэраг заўва-
гаў, распавёў, што частку з іх Саўмін 
прыняў: "Частка нашых прапановаў 
прынятая, але мы ня ведаем, якія 
менавіта. А частка  – не".

Генеральны дырэктар УП "На-
дежные программы" Юры Зісер, які 
браў удзел у працы над заўвага-
мі, сьцьвярджае, што Саўмін ужо 

Папярэдзілі другі раз за год

Ігарам Драко, гаворыцца пра тое, 
што ў выпадку фальсіфікацыі вынікаў 
прэзідэнцкіх выбараў у 2011 годзе 
беларусы павінны адстойваць свой 
выбар на плошчы.

27 лістапада рэдакцыя накіравала 
ліст ў Мінінфармацыі, у якім выказва-
ла сваю нязгоду з папярэджаньнем 
і прасіла яго адмяніць. На думку 
журналістаў, у згаданай публікацыі 
не было ніякага падбухторваньня да 
экстрэмісцкай дзейнасьці, а аўтар 
артыкулу выступаў толькі за пра-
вядзеньне мірнай акцыі пратэсту. 
Па-другое, лічыць рэдакцыя, папярэ-
джаньне вынесена з парушэньнем за-
кону "Аб супрацьдзеянні экстрэмізму", 
бо інфармацыйная прадукцыя можа 
быць прызнана экстрэмісцкай толькі 
па рашэньні суда.

Міністэрства інфармацыі 24 сьнеж-
ня вынесла папярэджаньне грамадз-
ка-палітычнай газеце "Народная воля" 
за распаўсюд нібыта не адпавяда -

ючай рэчаіснасьці ін фармацыі, паве-
дамляе прэс-служба БАЖ.

У законе "Аб СМІ" гэтае пару-
шэньне адпавядае артыкулу 4. 
Прычынай санкцыі стаў артыкул у 
нумары 193-194 "Народнай волі" 
ад 11-14 сьнежня, у якой рэдакцыя 
прапаноўвала чытачам пералік ганд-
лёвых кропак "Белсаюздруку" ў Мен-
ску, дзе можна на больш выгадных 
умовах аформіць падпіску на газету. 
Такая падпіска атрымліваецца тань-
ней, чым, напрыклад, праз паштовыя 
аддзяленьні. "НВ" назвала гэтыя 
ўмовы "ільготным тарыфам".

Мінінфармацыі палічыла ўжы-
ваньне гэтага словазлучэньня па-
рушэньнем. "Паводле інфармацыі, 
прадастаўле най РУП "Белсаюздрук" 
(…), дадзеныя зьвесткі не адпавя-
даюць рэчаіснасьці, паколькі зга-
даная арганізацыя аказвае паслугі 
па прыёме падпіскі на друкаваныя 
сродкі масавай інфармацыі на пад-
ставе зацьверджанага Міністэрствам 
інфармацыі тарыфу. Пры гэтым якога-
небудзь ільгатаваньня па газеце 
"Народная воля" не прадугледжана", 
– паведамляецца ў дакуменце   за 
подпісам новапрызначанага міністра 
інфармацыі Алега Праляскоўскага.

Гэта ўжо другое цягам году па-
пярэджаньне на адрас выданьня. 
Паводле арт. 51 п. 2.2. закону "Аб 
СМІ", вынясеньне рэдакцыі альбо 
заснавальніку СМІ на працягу году 
двух і больш папярэджаньняў можа 
пацягнуць за сабой прыпыненьне 
выпуску гэтага СМІ.

Сайт можна "закрыць" без пастановы суда
зьмякчыў найбольш "адыёзныя" 
фармулёўкі. Па словах эксьперта, 
самі ідэі, выкладзеныя ў праекце 
ўказу пра Інтэрнэт, вартыя. Але 
фармулёўкі пакуль што, як кажуць, 
пакідаюць жадаць лепшага. "Першы 
пункт тычыцца таго, што ў Інтэрнэце 
забараняецца на тэрыторыі Белару  сі 
ака заньне любых паслугаў, у тым ліку 
інфармацыйных і рэкламных, пры 
дапамозе рэсурсаў, зарэгістраваных 
у міжнародных даменных зонах ці 
тых, якія не разьмяшчаюцца ў РБ. 
Атрымліваецца, што, напрыклад, 
Google і Mail.ru – па-за законам! Вось 
такая няўдалая фармулёўка", – кажа 
Ю. Зісер.

Другая важная заўвага, якую 
выказалі эксьперты, датычыцца 
падпункту 1.2 праекту ўказу: "Апе-
ратары электрасувязі, іншыя юры-
дычныя асобы і індывідуальныя 
прадпрымальнікі, якія аказваюць 
паслугі па доступу да сеціва Інтэр-
нэт, разьмяшчэньні ў дадзеным 
сеціве інфармацыі, яе перадачы, 
захоўваньні (далей – пастаўшчыкі 
інтэрнэт-паслугаў), абавязаныя 
ідэнтыфікаваць карыстальнікаў 
інтэрнэт-паслугаў, якім яны аказалі 
такія паслугі".

"Трэба, каб карыстальнік прый-
шоў з пашпартам, сказаў, хто ён, і 
толькі такім людзям, атрымліваецца, 

можна аказваць паслугі. Той жа 
wi-fi, той жа беспарольны доступ 
атрымліваюцца неўжывальныя, бо 
там ідэнтыфікуецца толькі абанент, 
але не ідэнтыфікуецца карысталь-
нік. А тут так сфармулявана, што 
атрым ліваецца, што карыстальніку 
Інтэрнэту патрэбны пашпарт", – кажа 
Юры Зісер.

Згодна з пунктам 1.4 праекту  ўка   зу, 
прыпыніць аказаньне паслугаў   тым 
ці іншым карыстальнікам пра  вай-
дэра можа прымусіць ня толькі  суд, 
але  і "упаўнаважаныя дзяржаўныя 
 органы, а таксама дзяржаўныя ор га-
ны , якія ажыцьцяўляюць аператыўна-
вышуковую дзейнасьць, органы 
пракуратуры, папярэдняга расьсь-
ледаваньня і падатковыя органы пры 
наяўнасьці дастатковых падставаў 
меркаваць, што працяг такога до-
ступу будзе спрыяць учыненьню 
правапарушэньня". Атрымліваецца, 
што сайт можна "закрыць" без судо-
вай працэдуры.

Паводле праекту, у трохмесячны 
тэрмін пасьля апублікаваньня ўказу 
Савет Міністраў павінен забясь-
печыць рэгламентацыю дзеяньня 
інфармацыйных рэсурсаў белару-
скага сегменту Інтэрнэту. Фактычна 
гэта азначае, што Інтэрнэт-сайты 
павінны быць зарэгістраваныя ў 
якасьці СМІ.

Прэс-сакратар Маладога Фронту 
падала скаргу ў Міністэрства адука-
цыі з нагоды свайго адлічэньня з Бе-
ларускага дзяржаўнага універсітэту. 
У скарзе Тацьцяна Шапуцька ад-
значае, што была адлічаная з дру-
гога курсу юрыдычнага факультэту 
сьпецыяльнасьці "Паліталогія" бюд-
жэтнай формы навучаньня загадам 
рэктара БДУ ад 2 сьнежня 2009 году 
за парушэньні Правілаў унутранага 
распарадку ў БДУ.

Шапуцька лічыць рашэньне рэк-
тара аб адлічэньні незаконным і 
неабгрунтаваным. Падставай для 
вынясеньня загаду аб адлічэньні 
паслужылі: службовая запіска пра-
рэктара па вучэбнай працы; служ-
бовая запіска дэкана юрыдычнага 
факультэту; вынятка з пратаколу па-
седжаньня савету па прафілактыцы 
правапарушэньняў юрыдычнага 
факультэту.

"Аднак у службовай запісцы дэ-
кана і вынятцы з пратаколу савету 
па прафілактыцы прапаноўвалася 
ўжываньне да мяне такой меры 
дысцыплінарнага ўзьдзеяньня, як 
вымова, і толькі ў службовай запісцы 
прарэктара па вучэбнай працы – 
адлічэньне з універсітэту. Між тым, 
паводле Правілаў унутранага распа-
радку ў БДУ, адлічэньне праводзіцца 
па прадастаўленьні дэкана факуль-
тэту. Паколькі абавязковай падста-
вай для адлічэньня з універсітэту 
зьяўляецца прадастаўленне дэкана, 
то яго меркаваньне пры наяўнасьці 
іншых павінна быць прыярытэтным", 
– лічыць Тацьцяна Шапуцька.

"Пры асабістых стасунках са 
службовымі асобамі універсітэту з 
 нагоды майго адлічэньня мне пака-
зана на тое, што фактычнай пад-
ставай для адлічэньня паслужыў 
про пуск заняткаў па непаважлівай 
прычыне ў перыяд майго знахо-
джаньня на Форуме грамадзянскай 
супольнасьці "Усходняе партнёр-

Студэнты-завочнікі 
павінны служыць 
у войску
У Беларусі плануецца адмяніць 

адтэрміноўку ад прызыву на тэрміно-
вую воінскую службу для завочнікаў. 
Гэта прадугледжана папраўкамі ў за  кон 
аб воінскім абавязку і воінскай служ-
бе, прынятымі Палатай прадстаўнікоў 
у першым чытаньні 18 сьнежня. 

Як зазначыў, прадстаўляючы 
законапраект, першы намесьнік мі-
ністра абароны Пётр Ціханоўскі, 
неабходнасьць унясеньня паправак 
зьвязана са штогадовым скарачэнь-
нем колькасьці прызыўнікоў. Павод-
ле яго словаў, за апошні час коль-
касьць грамадзянаў, якім споўнілася 
18 гадоў, штогод скарачаецца на 
5-7%. "Калі ў 2007 годзе годнымі 
да воінскай службы прызнаваліся 
58,4% маладых людзей, то ў 2008 
– 49%, а падчас апошняга прызыву – 
40,5%. У найбліжэйшыя два-тры гады 
сітуацыя ня зьменіцца", – сказаў 
намесьнік міністра. 

Змаганьне за адукацыю працягваецца
ства", а таксама тое, што я не апа-
вясьціла дэканат пра мой ад’езд", 
– адзначае Шапуцька.

Пры гэтым яна адзначае, што   
атрымала запрашэньне ад Еўра-
пейскай камісіі за подпісам яе прад -
стаўніка Джона О’Рурка прыняць 
удзел у Форуме грамадзянскай 
су   польнасьці "Усходняе партнёр-
ства", пра свой ад’езд на форум 
14 лістапада 2009 году паведаміла 
старасьце групы, а па прыездзе 
напісала тлумачальную запіску, у 
якой пазначыла, дзе знаходзілася з 
16 па 18 лістапада.

"З першага курсу я пасьпяхова 
навучаюся на юрыдычным факуль-
тэце БДУ, сярэдні бал маёй пасьпяхо-
васьці – 8,5. Да моманту выданьня 
загаду аб адлічэньні ў мяне не было 
акадэмічнай запазычанасьці, я на-
ведваю лекцыі і прымаю актыўны 
ўдзел у практычных занятках", – 
адзначыла прэс-сакратар Маладога 
Фронту.

Паводле яе словаў, Міністэрства 
адукацыі – першая інстанцыя для 
абскарджваньня. Калі цягам меся-
ца Мінадукацыі адкажа адмовай у 
аднаўленьні яе на вучобе, яна будзе 
зьвяртацца ў суд. 

"Раней мною было пададзена 
хадайніцтва рэктару аб аднаўленьні 
мяне на вучобе разам з копіямі 
прыкладна 400 подпісаў студэнтаў 
БДУ пад зваротам у маю падтрым-
ку. Некаторыя імёны і прозьвішчы 
студэнтаў, што пад ціскам былі 
вымушаны адклікаць подпісы, наў-
прост перакрэсьлены – няхай спадар 
Абла мейка пабачыць вынік працы 
адміністрацыі юрыдычнага факуль-
тэту і студэнцкага інтэрнату", – кажа 
Тацьцяна Шапуцька.

Нагадаем, што Тацьцяна Шапуць-
ка была адлічаная з БДУ за ўдзел 
у форуме Усходняга партнёрства ў 
Брусэлі. Гэты выпадак выглядае абу-
ральным нават на фоне звычайнай 

практыкі выключэньня з беларускіх 
ВНУ палітычна актыўных студэнтаў. 
Паколькі "Усходняе партнёрства" 
– ініцыятыва Еўрапейскага саюзу, 
афіцыйна прынятая беларускім 
кіраўніцтвам. Нароўні з дзяржаўнымі 
структурамі да ўдзелу ў ёй запроша-
ная і грамадзянская супольнасьць.

На форуме "Усходняга партнёр-
ства" у Брусэлі Тацьцяна Шапуцька 
прадстаўляла беларускую грама-
дзянскую супольнасьць. Яна сустра-
калася з кіраўніцтвам Еўрапейскіх 
краінаў і Еўрасаюзу, у тым ліку з Кар-
лам Більдтам – міністрам замежных 
справаў Швецыі, краіны-старшыні 
Еўрапейскага саюзу і камісарам ЕС 
па зьнешніх сувязях і еўрапейскай 
палітыцы суседзтва Бенітай Ферэра-
Вальднэр. Яшчэ падчас працы фору-
му, даведаўшыся пра пагрозу выклю-
чэньня Тацьцяны з універсітэту, Бені-
та Ферэра-Вальднэр і Карл Більдт, а 
таксама іншыя высокапастаўленыя 
ўдзельнікі Форуму запэўнілі Тацьцяну 
Шапуцьку і ўдзельнікаў мерапрыем-
ства ў тым, што будуць сачыць за 
разьвіцьцём падзеяў.

14 сьнежня лідэру "Моладзі БНФ" 
Андрэю Крэчку патэлефанаваў 
участковы, які прапаноўваў су-
стрэцца па справе нядаўна стра-
чанага апазіцыянерам пашпарту. 
Калі моладзевы актывіст прыйшоў у 
мясцовае аддзяленьне міліцыі, там 
яго чакалі ўчастковы міліцыянер і 
супрацоўнік КДБ.

"Пасьля таго, як участковы вый-
шаў, чалавек у цывільным заняў яго 
месца, сказаў, што мяне запрасілі 
наконт пашпарту: нібыта да іх дайшлі 
дакументы з Міністэрства замежных 
справаў, і я павінен распавесьці 
пра абставіны страты дакументу. Я 
спытаў: "А з кім я размаўляю?" Пась-
ля чаго прагучаў адказ, што той ча-
лавек на самай справе супрацоўнік 
КДБ. Ён назваў сваё імя, імя па баць-
ку", – распавёў Андрэй Крэчка.

Пасьля кароткай гутаркі пра паш-
парт супрацоўнік КДБ стаў размаў ляць 
пра палітычную актыўнасьць старшы-
ні "Моладзі БНФ". Па словах Андрэя 

Крэчкі, супрацоўнік КДБ распытваў 
яго пра нядаўнія замежныя паездкі, а 
таксама спрабаваў паклёпнічаць на 
некаторых актывістаў. Затым ён стаў 
пагражаць Крэчку непрыемнасьцямі, 
зьвязанымі са страчаным пашпар-
там.

"У кароткай гутарцы прагучалі 
словы: "Я хачу табе дапамагчы, але 
наўзамен ты дапаможаш мне". Я 
адразу спытаў, ці не зьбіраецца ён 
мне прапанаваць супрацоўніцтва з 
КДБ, на што пачуў сьмех і адказ, што 
тое, што я думаю пра КДБ, не адпа-
вядае праўдзе. Ён сказаў, што проста 
хоча мне дапамагчы парадай, каб я 
зьмяніў свае погляды на жыцьцё. 
Ён паабяцаў, што ўся інфармацыя 
з яго боку нікуды ня пойдзе, на што 
я такога ж абяцаньня даць ня змог. 
Таксама ён сказаў, што ў мяне ёсьць 
час усё абдумаць "да новага году", а 
потым "мы сустрэнемся пры іншых 
абставінах". Я разьвітаўся і пайшоў", 
– распавёў Андрэй Крэчка.

Завербаваць не атрымалася

такія месцы для мерапрыемстваў 
вызначаюцца выканаўчай уладай 
толькі па ўзгадненьні з камісіямі, такім 
чынам кандыдаты ня будуць самі 
вольныя ў выбары месцаў для такіх 
мерапрыемстваў, а ўлічваючы прак-
тыку прадстаўленьня максімальна ня-
зручных месцаў (далёкіх ад асноўных 
месцаў знаходжаньня выбаршчыкаў), 
можна меркаваць, што праз такую 
працэдуру вызначэньня месцаў будзе 
істотна абмяжоўвацца магчымасьць 
публічнай агітацыі праз масавыя 
мерапрыемствы. 

Што насамрэч можа быць ці-
кавым, дык гэта магчымасьць пра-
вядзеньня тэледэбатаў кандыдатаў 
ў прэзідэнты, дэпутаты Палаты прад-
стаўнікоў. Гэта новая для Бе ларусі 
норма, якая сапраўды можа моцна 
разварушыць грамадз тва падчас вы-
барчых кампаніяў. Фактычна ч. 9 арт. 
46 кодэксу абавязвае кандыдатаў 
праводзіць дэбаты, бо Цэнтральная 
камісія рэзервуе частку ліміту часу, 
указанага ў   ч. 7 гэтага артыкулу, для 
правядзеньня дэбатаў кандыдатаў у 
Прэзідэнты РБ, у дэпутаты Палаты 
прадстаўнікоў. Няўдзел кандыдата ў 
дэ батах ня цягне павелічэньня аб’ё му 
эфірнага часу, што прадастаўляецца 
кандыдату бясплатна. Такім чынам 
няўдзел у дэбатах становіцца нязруч-
ным для кандыдатаў, бо тады яны гу-
бляюць эфірны час, які ў абавязковым 
парадку адымаецца ад іх часу. 

Асобна трэба адзначыць, што 
ў прапанаваных зьменах ураўнялі 
абавязкі дзяржаўных і незалежных 
СМІ...На жаль, гэтая норма наўрад 
ці будзе працаваць у дачыненьні да 
дзяржаўных СМІ, якія, як і раней, бу-
дуць выкарыстоўваць такі сродак, калі 
друкуецца матэрыял аб жыцьцёвым і 
працоўным шляху праўладнага канды-
дата, што называецца не агітацыйным 
матэрыялам, а проста журналісцкай 
працай. 

Правы назіральнікаў
 
Пра зьмены ў гэтай частцы мож-

на казаць зусім крыху. Зьменаў у 
павелічэньні правоў назіральнікаў не 
адбылося, хоць спачатку Л. Ярмо-
шынай дэкларавалася прывядзеньне 
арт. 13 кодэксу ў адпаведнасьць з 
Канвенцыяй "Аб стандартах дэмакра-
тычных выба раў, выбарчых правоў і 
свабодаў удзельнікаў СНД" (Беларусь 
дагэтуль не ратыфікавала нават гэ-
тую канвенцыю, што само па сабе 
вельмі красамоўна, бо паказ  вае, што 
Беларусь не прытрымліваецца на-
ват мінімальных стандартаў у галіне 
выбараў, якія прапісаныя ў гэтай 
канвенцыі). Але нават на гэтыя зьмены 
ў апошні момант спужаліся ісьці. Такім 
чынам, назіральнікі, як і раней, сваёй 
прысутнасьцю толькі канстатуюць, што 
падлік галасоў адбываецца закрыта 
і без кантролю з боку грамадзтва. 
Адзіная "палёгка", якая выклікае толькі 
сумны сьмех, гэта тое, што сам кан-
дыдат у прэзідэнты, дэпутаты могуць 

пры сутнічаць на ўчастку пры падліку 
галасоў. Такім чынам, назіраньне, як 
і раней, у Беларусі ня можа выкон-
ваць той функцыі, якую яно спрабуе 
выконваць нават у такіх краінах, як 
Расія ці Украіна. Фактычна ў Беларусі 
назіраньне на ўчастках ня мае сэнсу.

Разгляд скаргаў падчас 
вы бараў, абскарджаньне 
вынікаў выбараў
 
Арт. 49-1 сапраўды распісвае па-

драбязна працэдуру абскарджаньня, 
але ня гэта самае галоўнае ў гэтай 
катэгорыі зьменаў. Міжнародныя і 
нацыянальныя эксьперты зьвярталі 
ўвагу, што ў Беларусі адсутнічае 
працэдура судовага абскарджаньня 
вынікаў выбараў. У ранейшай рэдакцыі 
было закладзена, што ў судовым па-
радку абскарджваецца прызнаньне 
выбараў прэзідэнта неадбыўшыміся. 
Менавіта вакол гэтага слова і буда-
валася пазіцыя судоў, што судам не-
падуладна абскарджаньне выбараў, 
калі выбары прызнаны Цэнтральнай 
камісіяй Беларусі адбыўшыміся, і таму 
заўсё ды адмаўлялася ў абскарджаньні 
выбараў. Зараз такая ж самая працэ-
дура прадугледжана для ўсіх ка-
тэгорыяў выбараў. Рэгламентавана 
у якія суды па падсуднасьці ў трох-
дзённы тэрмін падаецца скарга на 
ўсё тое ж, калі выбары прызнаныя 
неадбыўшыміся. Замежным эксь-
пертам гэтая норма прадстаўляецца 
беларускім урадам як павелічэньне 
магчымасьцяў абскарджаньня вы-
нікаў выбараў, але насамрэч гэта 
простая маніпуляваньне тэрмінамі, за 
якімі хаваецца ўсе тое ж: грамадзтва, 
зацікаўленыя бакі ня могуць у судовым 
парадку абскарджваць фальсіфікацыі 
і вынікі выбараў, якія адбыліся.

Адзіная палёгка, якую трэба адзна-
чыць, што парушэньні выбараў цяпер 
падаюцца ў выбарчую камісію на трэці 
дзень пасьля выбараў, што павялічвае 
магчымасьці падрыхтоўкі фактурнай і 
больш аргументаванай скаргі, чым гэта 
было раней, калі такое абскарджань-
не павінна было быць пададзена ў 
камісію ў наступны дзень пасьля дня 
галасаваньня. Але, улічваючы, што 
магчымасьці назіраньня ў Беларусі 
так і застаюцца мізэрнымі, магчы-
масьць прадастаўленьня доказаў 
па фальсіфікацыях выбарчага за-
канадаўства на працягу выбараў і 
асабліва падчас галасаваньня заста-
ецца эфемернай. 

Парадак галасаваньня 
і падліку галасоў

Сярод "істотных" зьменаў уво-
дзіцца, што кожны дзень падчас да-
тэрміновага галасаваньня ў пры-
сутнасьці назіральнікаў заклейваецца 
зазор скрыні, а таксама ставяцца 
подпісы старшыні, намесьніка старшыні 
і яшчэ аднаго сябра камісіі, у выбарчым 
участку вывешваецца кожны дзень 
інфарма цыя аб ходзе датэрміновага 
галасаваньня, копія пратаколу для 

агульнага азнаямленьня, у якім пазна-
чаецца колькасьць бюлетэняў, атры-
маных участковай камісіяй, колькасьць 
грамадзянаў, якія атрымалі бюлетэні 
для галасаваньня, колькасьць сапса-
ваных бюлетэняў і колькасьць нявыка-
рыстаных бюлетэняў. Гэта, на жаль, ня 
мае нічога агульнага з патрабаваньнем 
БДІПЧ АБСЕ, дзе настойвалася істотна 
абмежаваць магчымасьці датэрмінова-
га галасаваньня. Незалежныя эксьпер-
ты прапаноўвалі, што такое галасавань-
не калі і не прыбіраецца, то праводзіцца 
толькі на адным выбарчым участку на 
тэрыто рыі акругі ці тэрытарыяльнай 
камісіі, і законам рэгламентуюцца кры-
тэры, калі чалавек можа прымаць удзел 
у такім галасаваньні, на прэзідэнцкія 
выбары прапаноўвалася ўвесьці сістэму 
адмацавальных талонаў. На ўсе гэтыя 
пытаньні, безумоўна, не адказвае тое, 
што зараз будзе вывешвацца прата-
кол аб колькасьці прагаласаваўшых 
датэрмінова. Бо наяўнасьць такіх 
пратаколаў аніяк не замінае мясцовым 
органам масава прымушаць да ўдзелу 
ў датэрміновым галасаваньні, што было 
самым істотным парушэньнем падчас 
правядзеньня такога галасаваньня.

Законам таксама касьметычна 
зьменена і працэдура падліку галасоў. 
Як і раней, яна застаецца цалкам 
неадпавядаючай міжнародным стан-
дартам і практыцы, якая ўжываецца 
сярод нашых суседзяў з былога СССР. 
Мала таго, што назіральнікі, як і раней, 
фактычна пазбаўленыя магчымасьці 
назіраньня за працэдурай падліку 
галасоў, у новай рэдакцыі арт. 55 ВК 
Беларусі ўзаконена, што вынікі падліку 
галасоў агучваюцца старшынёй камі-
сіі. Гэта азначае, што, як і раней, сябры 
выбарчай камісіі падлічваюць толькі 
сваю частку бюлетэняў, ня ведаючы 
агульны вынік, які агучваецца толькі 
адным чалавекам, што ўказвае на тое, 
што гэтая практыка, якая атрымала 
найбольшыя нараканьні ад нацыя-
нальных і міжнародных назіральнікаў, 
будзе працягнута. 

Сапраўды істотнай і пазітыўнай 
зьменай можна лічыць тое, што пры 
правядзеньні выбараў дэпутатаў мяс-
цовых саветаў прыбіраецца парог яўкі 
і пераможцам лічыцца той, хто набраў 
больш галасоў.

Такім чынам, можна адзначыць, 
што такія зьмены ў выбарчае за-
канадаўства, якія цяпер адбыліся, 
нельга лічыць ні рэвалюцыйнымі, ні 
значнымі. Яны, безумоўна, носяць кась-
метычны характар, бо ў вялікай сваёй 
масе не скіраваныя на прывядзеньне 
беларускіх выбараў да міжнародных 
стандартаў. У першую чаргу такія 
зьмены скіраваныя на тое, каб паспра-
баваць прадаставіць іх у Еўропе як 
вялізны крок наперад у рэфармаваньні 
выбарчага заканадаўства, а таксама 
ў выпадку непрызнаньня наступных 
выбараў з боку БДІПЧ АБСЕ выдаваць 
як несумленасьць і двайны падыход з 
боку кепскай Еўропы, для якой нават 
зьмянілі выбарчы кодэкс як гэта і рэка-
мендавалася АБСЕ.

Уладзімір ЛАБКОВІЧ.

    (Пачатак на стар. 3)

Ні рэвалюцыйныя, ні значныя...

Акцыя пратэсту супраць вы-
краданьняў лідэраў апазіцыі і ў 
знак салідарнасьці з палітвязьнямі 
прайшла 16 сьнежня ў Менску пад 
лозунгам "Выкрадальнікаў людзей – 
у Гаагу!" Нягледзячы на 20-градусны 
мароз, на Кастрычніцкую плошчу 
Менску вышлі каля 70 чалавек. Гэта 
актывісты грамадзянскай кампаніі 
"Еўрапейская Беларусь", Маладога 
Фронту, "Моладзі БНФ" і простыя 
менчукі. З партрэтамі палітвязьняў 
на плошчы сталі вядомыя ў Беларусі 
людзі: лідэр "Еўрапейскай Беларусі" 
Андрэй Саньнікаў, старшыня Аб’яд-
нанай грамадзянскай партыі Ана-
толь Ля бедзька, адзін з лідэраў 
Партыі БНФ Лявон Баршчэўскі, дэпу-
тат Вярхоўнага Савету 13 скліканьня 
Валер Шчукін, моладзевыя лідэры 
Яўген Афнагель, Павел Юхневіч, 
Артур Фінькевіч, Алег Ладуцька, 
Уладзімір Лемеш, Максім Вінярскі, 
вядомая журналістка Ірына Халіп, 
кіраўнікі "Свабоднага тэатру" Наталь-
ля Каляда і Мікалай Халезін, дэма-
кратычны актывіст Вячаслаў Сіўчык, 

Кіраўнік дэлегацыі працоўнай 
 групы Парламенцкай асамблеі АБСЕ 
па Беларусі Сесілія Вігстрэм 22 
сьнежня на прэс-канферэнцыі ў 
Менску заявіла, што ПА АБСЕ за-
клапочаная фактамі выкраданьня 
моладзевых актывістаў у Беларусі. 

"Мы абмяркоўвалі пытаньне пра 
арышты і рэпрэсіі супраць па літычных 
апанентаў. Мы заклапочаныя фактамі 
выкраданьня маладых людзей. Нам 
таксама вядома пра факты новых 
адміністрацыйных арыштаў і пра 
выключэньне адной студэнткі з уні-
версітэту", – сказала С. Вігстрэм.

Паводле яе словаў, гэтыя факты, 
а таксама пытаньне аб адмене ар-
тыкулу 193-1 Крымінальнага кодэксу 
(дзейнасьць ад імя незарэгістрава най 
арганізацыі) абмяркоўваліся на су-
стрэчы з прадстаўнікамі Мі ністэрства 
юстыцыі Беларусі. "На месьнік мініст-
ра юстыцыі заявіў, што зараз разгля-
даецца пытаньне аб адмене гэтага 
артыкулу, – сказала С. Вігстрэм. – Мы 
лічым, што гэта важна для забесь-
пячэньня права на свабоду сходаў. 
Дадзены артыкул стварае цяжкасьці 

Пратэст супраць злачынстваў рэжыму

лідэр менскіх прадпрымальнікаў 
Аляксандр Макаеў і іншыя.

Перад пачаткам акцыі моладзе  выя 
актывісты запалілі фаер і пранесьлі 
яго праз плошчу, скандуючы "Жыве 
Беларусь!" і "Свабоду палітвязьням!". 
Удзельнікі акцыі трымалі партрэты 
палітычных зьняволеных Мікалая 
Аўтуховіча, Уладзіміра Асіпенкі і Арцё-
ма Дубскага, бясьсьледна зьніклых 
у Бе ларусі лідэраў апазіцыі Віктара 

Ганчара і Юрыя Захаранкі, бізнэсмэна 
і  грамадзкага дзеяча Анатоля Кра-
соўскага і журналіста Дзьмітрыя За-
вадзкага, а таксама плакаты "Не – 
палітычнаму тэрору!", "Выкрадальнікаў 
людзей – у Гаагу!" і нацыянальныя 
бел-чырвона-белыя сьцягі.

На плошчы дзяжурыла вялікая 
колькасьць міліцыі і супрацоўнікаў 
сьпецслужбаў у цывільным. Некалькі 
міліцыянтаў безупынна абвяшчалі праз 
мегафоны, што акцыя "незаконная" і 
яе ўдзельнікі будуць прыцягнутыя да 
адміністрацыйнай адказнасьці. 

"Калі мы ня будзем пратэставаць , 
дык  выкраданьні будуць не такімі ка-
роткатэрміно вымі, як зараз. Дастат-
кова ўзгадаць, што ўжо адбылося 
з В. Ганчаром, Ю. Захаранкам, А. 
Красоўскім і Дз. Завадзкім. Толькі 
пратэст, салідарнасьць беларусаў 
і сусьветнай грамадзкасьці можа 
спыніць злачынствы рэжыму. Я 
вельмі рады, што людзі прыйшлі на 
плошчу, нягледзячы на такі мароз. 
Гэта паказчык таго, што белару-
скае грамадзтва здольна пратэста-
ваць", – заявіў лідэр "Еўрапейскай 
Беларусі"Андрэй Саньнікаў.

ПА АБСЕ заклапочана выкраданьнямі ў Беларусі
для шмат якіх палітычных партыяў і 
грамадзкіх арганізацыяў".

Працоўная група Парламенцкай 
асамблеі АБСЕ таксама заклапо-
чаная сітуацыяй са свабодай СМІ 
і арганізацыяў у Беларусі, а так-
сама магчымасьцямі палітычных 
партыяў паўнавартасна ўдзельні -
чаць у палітычным жыцьці краіны.

Паводле словаў Сесіліі Вігстрэм, 
галоўнай мэтай трохдзённага візіту 
дэлегацыі ў Беларусь было ўбачыць, 
як разьвіваецца сітуацыя ў краіне. 
Дэлегацыя правяла шэраг сустрэч 
з прадстаўнікамі беларускіх уладаў, 
грамадзянскай супольнасьці і па-
літычных партыяў.

"Падчас сустрэч мы заклікалі 
беларускія ўлады да разьвіцьця і па-
шырэньня дыялогу з міжнароднымі 
арганізацыямі, у тым ліку з АБСЕ, 
– сказала С. Вігстрэм. – Мы высока 
цэнім інтэнсіўны дыялог Беларусі 
з АБСЕ і іншымі структурамі па 
паляпшэньні дэмакратыч ных пра-
цэсаў, але мушу адзначыць, што 
яшчэ шмат неабходна зрабіць".

Паводле яе словаў, адной з 

важ ных тэм абмеркаваньня пад-
час усіх сустрэчаў былі папраўкі, 
нядаўна ўнесеныя ў Выбарчы ко-
дэкс Беларусі. Пры гэтым кіраўнік 
дэлегацыі адмовілася каментаваць 
гэтыя папраўкі. "Я не ўпаўнаважаная 
гэта рабіць, бо мы яшчэ не атрымалі 
поўны тэкст Выбарчага кодэксу з 
папраўкамі. Мы ўсё яшчэ яго чакаем. 
АБСЕ і БДІПЧ падалі Беларусі дэта-
лёвы і поўны сьпіс рэкамендацыяў 
для зьмены заканадаўства. Мы 
спадзяемся, што яны былі ўлічаныя", 
– сказала С. Вігстрэм.

У сваю чаргу, сябра працоўнай гру-
пы, польскі дэпутат Павел Пан цільюш 
адзначыў, што гэтыя рэ камендацыі былі 
зробленыя АБСЕ пасьля назіраньня за 
парламенцкімі выбарамі ў Беларусі ў 
2008 годзе. "Тады былі дзьве асноўныя 
праблемы, якія выклікалі заклапоча-
насьць, –   рэгістрацыя кандыдатаў 
і падлік галасоў. Мы радыя адзна-
чыць, што адна з гэтых праблемаў 
(рэгістрацыя кандыдатаў) гэтымі па-
праўкамі была вырашаная. Мы ўсё 
яшчэ чакаем вырашэньня праблемы 
падліку галасоў", – сказаў ён.

Менск, 16 сьнежня 2009 году.

Ф
от

а 
 s

va
bo

da
.o

rg



  Ж
ы

ць
цё

№18 (261)

8
  
o

p
`
b
`
 m

`
 b

n
k
~

 
  

o
!
=
"
=
=
K
=
!
%
…
÷
/

 K
þ

ë
å
2.

…
ü

"o!="= …= "%ëþ". o!="==K=!%…÷/ Kþëå2.…ü.  b/.%äƒSöü ä"= !=ƒ/ …= ìå“ ö …= Kåë=!3“*=L S !3“*=L ì%"=..  

m=*ë=ä 299 =“%K…S*=/.  o!/ Cå!=ä!3*3 “C=“/ë*= …= Kþëå2.…ü =K=" ƒ*%"= .

Масавая
дактыласкапія
будзе законнай 
Савет Рэспублікі 17 сьнежня  

ўхва  ліў законапраект пра ўнясень-
не зьменаў і дадаткаў у закон аб 
дзяржаўнай дактыласкапічнай рэ-
гістрацыі. Прадстаўляючы дадзе-
ны законапраект, першы намесьнік 
міністра ўнутраных справаў Беларусі 
Алег Пекарскі адзначыў, што пры-
няцьце дадзенага рашэньня дазволіць 
павялічыць эфектыўнасьць дзей-
насьці праваахоўных органаў у сферы 
забесьпячэньня грамадзкай бясьпекі. 
Акрамя таго, ён адзначыў, што, уво-
дзячы абавязковую дактыласкапіч-
ную эксьпертызу, "мы перасьледуем 
прэ вентыўныя меры".

На пытаньне старшыні Савету 
Рэспублікі Барыса Батуры, чаму аба-
вязковая дактыласкапія "ўводзіцца 
адразу не для ўсіх", Пекарскі адказаў, 
што "зараз мы вырашылі апрабаваць 
на вайскоўцах, бо не гатовыя выйсьці 
на такія магутнасьці, каб правесьці 
дактыласкапію ўсяго на сельніцтва".

Унясеньне зьменаў і дадаткаў 
 у  закон "Аб дзяржаўнай дак ты лас-
капічнай рэгістрацыі" прадугледжвае 
пашырэньне суб’ектаў абавязковай 
дактыласкапічнай рэгістрацыі за 
кошт ваеннаабавязаных.

Зьмяняюцца таксама некаторыя 
палажэньні дзеючага закону, якія 
рэгулююць пытаньні захоўваньня 
і афармленьня зьмешчаных на ма-
тэрыяльным носьбіце зьвестак пра 
асобаў, што прайшлі дзяржаўную 
дактыласкапічную рэгістрацыю. Па-
водле новага закону, адбіткі пальцаў 
возьмуць ва ўсіх ваеннаабавязаных 
асобаў мужчынскага полу ва ўзросце 
ад 18 да 55 гадоў.

18 сьнежня ў Дом польскі ў Івянцы 
прыехалі з Валожына два супрацоў ні  кі 
аддзелу па барацьбе з эканамічнай 
злачыннасьцю. Дзьве з паловай 
гадзіны міліцыянты апытвалі бух-
галтарку Рамуальду Мірон, а затым 
пачалі задаваць пытаньні дырэктару 
Дома польскага Тэрэсе Собаль. 
Міліцыянты ажыцьцяўлялі праверку 
дакументаў і цікавіліся гаспадар-
чай дзейнасьцю арганізацыі. Яны 
скапіявалі фінансавыя паперы і 
забралі два дакументы – загад аб 
прызначэньні спадарыні Собаль на 
гэтую пасаду і паперу аб аказаньні 
ёй грашовай дапамогі. Тэрэса Собаль 
паведаміла таксама, што прыяжджаў 
намесьнік начальніка раённай міліцыі 
Якутовіч і што яна адмовілася адказ-
ваць на пытаньні.

Нядаўна Дом польскі падверг-
ся праверцы з боку дэпартаменту 
фінансавых расьсьледаваньняў з 
Маладзечна. Таму супрацоўнікі Дома 
не чакалі, што паўторная праверка 
адбудзецца так хутка.

12 кастрычніка ў Доме польскім 
у мястэчку Івянец Валожынскага 
раёну Менскай вобласьці перапісалі 
ўсе крэслы, сталы і нават падушкі і 
прасьціны ў пакоі адпачынку. Гэтак 
жа ў кастрычніку чальцоў арганізацыі 
выклікалі на допыты ў Камітэт дзярж-
кантролю.

Як лічыць старшыня галоўнай 
рады непрызнаванага ўладамі саюзу 
палякаў Анджэй Пачобут, дзеяньні 
міліцыянтаў носяць мэтанакіраваны 
характар: "Захады ўладаў накірава-
ныя перш за ўсё на тое, каб прымусіць 
арганізацыю і яе кіраўніцтва перайсьці 
ў склад праўладнага саюзу палякаў. 

Старшыня Беларускага тавары-
ства аховы помнікаў Антон Астапо-
віч зноў зьвярнуўся ў Раду Бясьпекі ў 
сувязі з будаўніцтвам новых аб'ектаў 
у гістарычным цэнтры Менску. 

У лісьце Антон Астаповіч нагад-
вае пра зварот у Раду Бясьпекі ад 24 
красавіка 2009 г. з патрабаваньнем 
правесьці комплексную праверку 
на  адпаведнасьць заканадаўству 
рашэньняў, якія выклікалі "хаатыч-
нае будаўніцтва" ў гістарычным цэн-
тры сталіцы і прывялі да зьнішчэнь ня 
помнікаў і ландшафту гістарычнай 
забудовы.

Сярод прыкладаў парушэнь-
ня заканадаўства Астаповіч на-
зваў павелічэньне амаль удвая 
паверхавасьці комплексу АДТ "Су-
лона" ў квартале вуліцаў Гарадзкі 
Вал – Інтэрнацыянальная – Кам-
самольская – Рэвалюцыйная; не-
дапушчальнае будаўніцтва шмат-
павярховых комплексаў на месцы 
зьнесенага рэстарану "Рамонак" 
і на вуліцы Старажоўская; планы 
разьмясьціць шматпавярховы га тэль 
"Кемпінскі" на мяжы гістарычнага 
цэнтру Менску і ансамбля прась-

пекту Незалежнасьці; разбурэньне 
дому XIX стагодзьдзя па вуліцы Рэ-
валюцыйная, 17, для ўзьвядзеньня 
адміністрацыйнага будынку па-
водле замовы ТАА "ТаПаС"; знос 
дамоў №№ 6б,12, 12в, 12г і 14 па 
вуліцы Рэвалюцыйная, № 11-а 
па вуліцы Камсамольская; узьвя-
дзеньне фантану, падпорных сьце-
нак і іншых малых архітэктурных 
формаў на падмурках дамоў №№ 
19-21 на плошчы Свабоды; вываз у 

невя домым кірунку без папярэдніх 
археалагічных дасьледаваньняў, 
належнага вывучэньня і навуковай 
фіксацыі культурнага пласта і разбу-
рэньне падмуркаў высокашчыльнай 
гарадзкой забудовы ўздоўж вуліцы 
Гандлёвая, па вуліцы Няміга на 
адрэзку паміж вуліцамі Камсамоль-
ская і Гарадзкі Вал.

У адказ на гэты зварот Рада 
Бясьпекі даручыла Генеральнай 
пракуратуры правесьці праверку, 
якая была ўскладзена на пракура-
туру гораду Менску, гаворыцца ў 
лісьце.

Яго аўтар адзначае, што да гэ-
тага часу таварыства не атрымала 
інфармацыі аб выніках праверкі, ня-
гледзячы на звароты ў Генеральную 
і сталічную пракуратуры.

Антон Астаповіч піша, што дзе-
яньні работнікаў пракуратуры падры-
ваюць давер грамадзянаў да органаў 
улады і дыскрэдытуюць палітыку 
дзяржавы па барацьбе з бюракра-
тызмам, умацаваньні правапарадку 
і зьяўляюцца "яркім прыкладам бю-
ракратычнай цяганіны, вартым толькі 
фельетоннай калонкі".

Міліцыя ў Доме польскім у Івянцы
Шматлікія праверкі, на маю думку, ма-
юць на мэце псіхалагічны ціск на лю-
дзей, якія падтрымліваюць Анжаліку 
Борыс і ня хочуць уваходзіць у шэрагі 
праўладнай структуры".

Кіраўніцтва Валожынскага ра-
ённага аддзелу ўнутраных справаў 
адмовілася каментаваць прычыны 
праверкі. Міліцыянты ў сваёй адмове 
спаслаліся на службовую таямніцу і 
адпаведную сакрэтнасьць дадзенай 
справы.

Нагадаем, што Саюз палякаў 
Беларусі быў "расколаты" пры дапа-
мозе беларускіх уладаў некалькі гадоў 
таму. Падкантрольная ўладам частка 
арганізацыі зьяўляецца афіцыйна 
прызнанай. СПБ на чале з Анжалікай 
Борыс, які падтрымліваецца ўрадам 
Польшчы, церпіць у Беларусі га-
неньні.

З-за Саюзу палякаў у беларускіх 
уладаў складаныя стасункі з афі-
цыйнай Варшавай. У пачатку бе-
ларуска-польскага канфлікту, у 
2005 годзе, Аляксандр Лукашэнка 
абвінавачваў Польшчу ў тым, што 
праз гэты саюз яна "прамывае мазгі" 
беларускім палякам.

"Беларускія палякі ня хочуць 
жыць у Польшчы. Мы не дазволім 
з нашых грамадзянаў рабіць нейкіх 
марыянетак", – заяўляў тады Лу-
кашэнка. Канфлікт у 2005 годзе 
суправаджаўся ўзаемным высы-
ланьнем дыпламатаў. У той жа 
час улады Польшчы неаднаразо-
ва заяўлялі, што адной з умоваў 
нармалізацыі беларуска-польскіх 
стасункаў зьяўляецца прызнаньне 
ўладамі Беларусі Саюзу палякаў на 
чале з Анжалікай Борыс.

Антон АСТАПОВІЧ.


